
2. Scéim Ciste Forbartha Pobail 2026 
Dáta Deiridh d’Iarratais – Dé hAoine 2 Eanáir ag 5p.m.
Is féidir teacht ar shonraí maidir lenár bhFógra an Duine is Ábhar do na Sonraí agus ár bhFógra Príobháideachta ag 
www.monaghan.ie/communitydevelopment/grants-funding-schemes/ 
	1. Réamhrá

	Is é is aidhm leis an gCiste Forbartha Pobail ná forbairt pobail a spreagadh agus a fheabhsú agus chun gníomhaíocht ionchuimsithe shóisialta a mhéadú ar fud an chontae. Tacóidh an scéim maoinithe seo, trí dheontais airgeadais ar mhionscála a chur ar fáil, leis an obair thar a bheith luachmhar a dhéanann grúpaí pobail agus deonacha áitiúla i gContae Mhuineacháin.

	2. Cé atá in ann iarratas a dhéanamh?

	· Is féidir le grúpa pobail nó deonach seachbhrabúsach ar bith a chuireann seirbhísí agus gníomhaíochtaí ar fáil laistigh de Contae Mhuineacháin iarratas a dhéanamh.
· Áirítear leis sin grúpaí atá lonnaithe lasmuigh den chontae. É sin ráite, is gá don TIONSCADAL a bhfuil siad ag cur iarratas isteach ina thaobh leas a dhéanamh do dhaoine i gContae Mhuineacháin. Is gá do 100% den mhaoiniú a bhronntar tionchar a bheith aige i gContae Mhuineacháin.
· Is gá d’iarratasóirí bheith cláraithe le Líonra Rannpháirtíochta Pobail Mhuineacháin. 
Is féidir leat do ghrúpa a chlárú ag www.ppnmonaghan.ie nó trí ríomhphost a chur chuig ppn@monaghancoco.ie Má tá tú cláraithe agus más mian leat d’uimhir LRP a fhiosrú, is féidir leat sin a dhéanamh ar shuíomh gréasáin LRP nó ag Grúpaí Cláraithe - LRP Mhuineacháin.

	3. Faisnéis thábhachtach

	· Tá fáilte roimh ghrúpaí iarratas amháin a dhéanamh faoin gCiste Forbartha Pobail. 
· NÍ FÉIDIR le grúpaí cur isteach ar aon Chiste Comhairle eile chun tacaíocht a fháil don tionscadal céanna in 2026. 
· Is é an t-uasdeontas atá ar fáil do gach grúpa pobail ná €3,000. 
· Is gá do ghrúpaí a léiriú go bhfuil na hacmhainní acu tionscadail a chosnaíonn níos mó ná an méid thuas a mhaoiniú. Is gá sonraí maidir le hacmhainní breise atá ar fáil a lua san iarratas.
· Féachfaidh Comhairle Contae Mhuineacháin lena chinntiú go leithdháiltear maoiniú go cothrom ar fud an chontae. Déanfar maoiniú a dháileadh ar bhonn iomaíoch agus beidh gach iarratas faoi réir phróiseas scórála a dtugtar eolas faoi thíos.
· Ní leithdháilfear breis maoinithe do ghrúpaí ar gá dóibh fós míniú a thabhairt ar mhaoiniú a bronnadh orthu roimh seo. 
· Is gá tionscadail a chur i gcrích ina n-iomláine faoin 31 Nollaig 2026.
· Dá dteipfeadh ar ghrúpa tionscadail mhaoinithe a chur i gcrích laistigh den amlíne, d’fheadfaí go lorgófaí ar ais an maoiniú mar thoradh air sin agus d’fhéadfadh sé nach ndéanfaí iarratais ar mhaoiniú amach anseo a mheas.
· Is gá do ghrúpaí cloí leis an reachtaíocht ábhartha Sláinte agus Sábháilteachta ar fad, nuair is gá.

	4. Tionscadail Incháilithe

	Ní ghlacfar ach le hiarratais ó ghrúpaí seachbhrabúsacha nó deonacha. I measc na dtionscadal incháilithe tá: 
· Gníomhaíochtaí, cláir agus imeachtaí forbartha pobail.
· Gníomhaíochtaí agus foilseacháin oiliúna agus bolscaireachta.
· Trealamh amhail ríomhairí glúine, dífhibrileoirí, táibléid, srl.
· Imeachtaí pobail seachbhrabúsacha a dhéanann leas do phobail i Muineachán.
· Tionscadail a chuireann chun cinn an ionchuimsitheacht, mar shampla, tionscadail a thacaíonn le raon leathan úsáideoirí, agus tionscadail a chuireann daoine faoi mhíchumas, daoine níos sine, grúpaí imeallaithe srl. san áireamh.
· Féadfaidh an maoiniú a úsáid chun cabhrú le ranníocaíocht an phobail a laghdú i gcás tionscadal ar scála suntasach, nuair is clár AE nó Rialtas na hÉireann an phríomhfhoinse chistiúcháin. Baineann sé seo le tionscadail a faomhadh in 2025 agus má tharlóidh an caiteachas roimh dheireadh 2025.
Is é an t-uasdeontas iníoctha ná €3,000
Is gá meastachán ó bhéal amháin atá cothrom le dáta a leagan isteach le gach iarratas ar sholáthairtí nó seirbhísí a bhfuil luach níos lú ná €1,500 leo, agus dhá mheastachán ar a laghad i scríbhinn i gcás soláthairtí nó seirbhísí a bhfuil luach níos mó ná €1,500 leo, ionas gur féidir iad a mheas de réir mar a leagtar amach thíos:

Minimum requirements

Less than €1,500 Direct Invitation (Quotations) Obtain verbal quote
from competitive/competent supplir.
Between €1,500 and €5,000 Direct Invitation (Quotations) Invite at least 2

wittes  quotes  from interested
competitive/competent suppliers.






	5. Iarratais Neamh-incháilithe

	· Iarratais ó dhaoine aonair, ó eagraíochtaí tráchtála agus ó eagraíochtaí brabúis.
· Tá iarratais ar oibreacha caipitiúla ar mhionscála amhail saoráidí cistine, leithris, seomraí cruinnithe, athphéinteáil nó athchóiriú ar Ionaid Phobail srl. neamh-incháilithe.  Tá feabhsuithe ar spásanna súgartha/fóillíochta agus páirceanna neamh-incháilithe freisin.
· Iarratais ó ghrúpaí pobail (agus iad siúd atá comhcheangailte leo) a fhaigheann maoiniú bliantúil ó Chomhairle Contae Mhuineacháin.
· Ní mheasfar iarratais ar mhaoiniú sa chás go bhfuil foinse níos fearr maoinithe ar fáil, mar shampla, Ciste Caipitiúil Spóirt nó Maoiniú Comhpháirtíochta Spóirt, Ciste Gníomhaithe Pobail ar son na hAeráide, Ciste Féilte agus Imeachtaí Pobail, an Ciste um Fheabhsú Comhshaoil, an Scéim Deontais Comhpháirtíochta Ealaíon
· Iarratais chun foirgnimh nó tailte a cheannach (nó na costais a bhaineann leis an méid sin).
· Achainí ginearálta i dtreo chostais fhoriomlána tionscadail.
· Iarratais maidir le costais reatha tionscadal (pá, leictreachas, srl.).
· Iarratais maidir le seirbhísiú fiachais nó maoiniú siarghabhálach.
·  Iarratais ina dtagann na gníomhaíochtaí faoi chúram Roinn eile Rialtais.
· An costas a bhaineann le taisteal thar lear.
· Iarratais ó ghrúpaí ar maoiníodh iad roimhe seo ach nár éirigh leo tuarascálacha caiteachais a chur ar fáil.
· Iarratais ó ghrúpaí nár éirigh leo tionscadail arna maoiniú ag scéimeanna maoinithe roimhe seo a chur i gcrích.

	6. Próiseas Roghnúcháin

	· Déanfar na hiarratais ar fad atá incháilithe de réir na gcritéar a mheas i gcomhréir le treoirlínte na scéime.
· Tabharfar tús áite d’iarratasóirí a léiríonn an leas is mó.
· Is iad Baill Thofa Chomhairle Contae Mhuineacháin a dhéanfaidh na cinntí deireanacha i dtaobh na n-iarratas ar fad.
· Níl cistiú meaitseála ina riachtanas de chuid na scéime seo.
Is gá íos-scór de 50% ar a laghad de na marcanna atá ar fáil a bhaint amach i ngach ceann de na catagóirí le bheith incháilithe.
Déanfaidh Comhairle Contae Mhuineacháin na hiarratais a leagtar isteach a mheas ar bhonn na gcritéar seo a leanas:
· Cáilíocht
· Acmhainneacht 
· Luach ar Airgead
· Ionchuimsiú Sóisialta
· Rannchuidiú leis an Oiriúnú don Athrú Aeráide
Ar mhaithe le trédhearcacht, féach le do thoil sonraí na Scéime Marcála thíos a úsáidfear chun na hiarratais bhailí ar fad a mheas:
Critéar
An Marc is Airde is Féidir a Bhaint Amach
An marc a bronnadh
Cáilíocht
· Ábharthacht don scéim
· Clúdach: m.sh., líon an lucht freastail
· Tionchar ar phobal
30
Acmhainneacht
· Cuntas Teiste
· Acmhainneacht chun an tionscadal a sheachadadh
20
Luach ar airgead
· Nasc idir maoiniú/costais agus táirgí insoláthartha agus an leas don phobal
30
Ionchuimsiú Sóisialta
· Tionscadail a chuireann an t-ionchuimsiú, rannpháirtíocht agus teacht aniar chun cinn.
10
Rannchuidiú leis an Oiriúnú don Athrú Aeráide 
· Tionscadail a chuireann an inbhuanaitheacht chun cinn agus a mbaineann dea-thionchar ar an gcomhshaol leo.
10
Iomlán na Marcanna
100


	7. Conas Iarratas a Dhéanamh

	· Is féidir an t-iarratas a dhéanamh ar líne ag www.monaghan.ie/communitydevelopment/grants-funding-schemes/ , áit a bhfuil treoirlínte agus foirmeacha iarratais ar fáil freisin.
· Is féidir iarratais a dhéanamh i bhfoirm páipéir freisin trí fhoirm a íoslódáil ó leathanach na nDeontas Pobail ar www.monaghan.ie, agus ansin an fhoirm chomhlánaithe a sheoladh chuig an seoladh ag bun na cáipéise seo tríd an bpost nó ar ríomhphost. 
· Cinntigh le do thoil go bhfuil na treoirlínte léite go cúramach agat agus cinntigh go bhfuil do thionscadal incháilithe do mhaoiniú.
· Comhlánaigh na ceisteanna ar fad ar an bhfoirm iarratais le do thoil.  Ní féidir marcanna a bhronnadh ach ar an bhfaisnéis a cuireadh ar fáil. 
· Tá tacaíocht ar fail ón bhfoireann sa Rannóg Forbartha Pobail trí ríomhphost a chur chuig communityfund@monaghancoco.ie nó trí ghlaoch a chur ar 047 73720.
· Leag isteach an fhoirm/na foirmeacha iarratais comhlánaithe roimh an dáta deiridh a fógraíodh le do thoil.
· Is é an spriocdháta d’iarratais ná 5p.m. ar an Aoine an 2 Eanáir 2026. Ní ghlacfar le hiarratais dhéanacha.

	8. Glacadh na Tairisceana

	· Beidh ar iarratasóirí rathúla Litir Thairisceana a shíniú, arb ionann í agus conradh a bhfuil cuspóirí, spriocanna, amscála agus costais chomhaontaithe mar chuid di.
· Tá an conradh ag brath chomhlíonadh an iarratasóra leis na nósanna imeachta Imréitigh Cánach.
· Is gá an Tuarascáil Chaiteachais a chur ar aghaidh chuig Comhairle Contae Mhuineacháin laistigh de cheithre seachtaine ó chríochnú an tionscadail. Is gá go mbeadh admhálacha maidir le caiteachas comhaontaithe ar fiú luach an deontais a bronnadh ar a laghad é mar chuid den tuarascáil.
· Féadfaidh Comhairle Contae Mhuineacháin cigireacht ar an láthair a dhéanamh lena dhearbhú gur cuireadh an obair ar fad i gcrích de réir na Litreach Tairisceana.


Is féidir iarratais a dhéanamh ar thairseach deontais ar líne na Comhairle:  https://monaghan.ie/communitydevelopment/grants-funding-schemes/
Is féidir teacht ar Fhoirmeacha Iarratais agus ar Threoirlínte ag an tairseach thuas, nó is féidir iad a iarraidh ón bhfoireann trí ghlaoch a chur ar 047 73720 nó trí ríomhphost a chur chuig communityfund@monaghancoco.ie
Ba chóir foirmeacha iarratais comhlánaithe a sheoladh chuig:
Ciste Forbartha Pobail
Comhairle Contae Mhuineacháin
Foirgneamh MTEK II
Eastát Tionsclaíochta Chnoc an Chonnaidh
Baile Mhuineacháin H18 YH59
Nó ar ríomhphost chuig: communityfund@monaghancoco.ie
Dáta deiridh: 5p.m. Dé hAoine 2 Eanáir 2026 
